
Қазақстан астық өндіру жөнінде дүние жүзіндегі белгілі елдердің қатарына
жатады. Республикада астық шаруашылығын өркендетуге басты көңіл бөлініп, жыл
сайын орташа есеппен өндірілетін астықтың көлемін жеткізу көзделіп отыр. Жер
жүзінде адам саны көбейіп, соған байланысты тамақ өнеркәсібін өркендету мәселесі
күрделі міндет болып тұрғанда, құнарлы жерлердің көлемі жыл сайын азайып, шөп –
шабындық кеміп, мал көбінесе қолға қарайтын болғанда егін шаруашылығын
өркендету, одан жыл сайын сапалы мол өнім алу – аса маңызды міндет болып
отыр. Кез келген өнімді стандарт бойынша сыныпталуы және мол сол өнімнің дұрыс
әрі ұйымдасқан түрде сапасын зерттеу аса үлкен маңызға ие. Өнім сапасын анықтау
оның сақталуы мен өңделуі барысында қажет. Бидай дақылдардың технологиялық
сапа көрсеткішіне дәннің тазалығы, жаңалығы, зиянкестермен зақымдануы,
ылғалдылығы мен қоспаларының болуы жатқызылады.

Олар мемлекеттік стандарттарға кірістірілген, арнайы (базистік және
шектеулі) кондициялар да тағайындалған. Жоғарыда аталғандардан басқа жұмсақ
бидай дәнінің сапа көрсеткіштеріне натуралық салмақ, шикі дән ұлпасының сапасы
мен мөлшері және т.б. көрсеткіштер жатқызылады. Аталған топтың барлық
көрсеткіштеріне астық өндірісінде де өте маңызды.

Астық өнімдерін бағалауда шикізат ретінде өндірістің өндеуші саласы үшін
оның технологиялық қасиеттеріне көп мән беріледі. Өнімнің технологиялық
қасиеттері - бұл энергияның сәйкес шығынын шығара отырып, жоғары сапалы өнім
алу. Сапалы шикізатты өңдеген кезде өнімнің кірісі жоғарылайды немесе үздік
сапалы бұйымдар көбейеді, сондай-ақ өнімнің ассортиментін кеңейтуге мүмкіндік
тудырады. Дипломдық жобаны орындау барысында жұмсақ бидайдың келесі
технологиялық көрсеткіштері: ылғалдылығы, қоқыс және дән қоспасының құрамы,
натуралдық салмағы, қамба зиянкестермен залалдануы, шикі дән маңызының
салмақтық үлесі және т.б көрсеткіштерді «Концерн Цесна Астық» ЖШC
жағдайында талдау жүргізілді. Талдау нәтижесінде Қостанайлық-52 сорты бойынша
дән маңызының салмақтық үлесі 27,0%,  2 класқа , ал Саратов-29  сорты бойынша
дән маңызының салмақтық үлесі 23,7%,  3 класқа тән. Жүргізілген сұрыптардың
сапа көрсеткіштерін талдау нәтижелерін қарастыра отырып, мынадай қорытындыға
келеміз: жүргізілген талдау нәтижелері кезінде сапа көрсеткіштері ҚР СТ 1046-2008
стандартындағы бидайға арналған технолгиялық талаптарға сәйкес келеді.

«Концерн Цесна Астық» ЖШС-да өткізіліп жатқан үрдістерді одан әрі
жетілдіру керек. Мұндағы мақсат, жұмсақ бидай астығының сапасын ҚР СТ
1046-2008стандарты бойынша, Қостанайлық 52 жұмсақ бидайын жоғарғы және  1
класқа дейін,  ал Саратов 29 жұмсақ бидайын 2 класқа дейін жеткізу.


